
 
 
 

VENDIM 
 
Data e miratimit: 13 mars 2010  
 
 
Numri i lëndës. 48/08 
 
Kolë KRASNIQI 
 
Kundër  
 
UNMIK-ut  
  
 
  

Paneli Këshillëdhënës për të Drejtat e Njeriut, i mbledhur më 13 mars 2010 
me anëtarët vijues të pranishëm: 
 
Z. Marek NOWICKI, Kryetar 
Z. Paul LEMMENS 
Znj. Christine CHINKIN 
 
Z. Rajesh TALWAR, Zyrtar ekzekutiv 
 
 
Pas shqyrtimit të ankesës së sipërpërmendur, të paraqitur në pajtim me nenin 1.2 të 
Rregullores së UNMIK-ut nr. 2006/12, të datës 23 mars 2006 mbi themelimin e Panelit 
Këshillëdhënës për të Drejtat e Njeriut, 
 
Pas shqyrtimit, u vendos si në vijim: 
 

I. FAKTET 
 
1. Ankuesi pohon se gjatë periudhës së Republikës Socialiste Federative të 

Jugosllavisë, ai dhe paraardhësit e tij ishin pronarë të pasurisë që ndodhet në 
Gjakovë, që është eksproprijuar nga shteti. 

 
2. Në vitin 1991 u miratua Akti për njohjen e të drejtave dhe restitucionin e tokës të 

transformuar në pronësi shoqërore me përfshirje në Fondin e tokës bujqësore ose 
me konfiskim për shkak të mospërmbushjes së detyrimeve që dolën nga shitja e 
detyrueshme e prodhimeve bujqësore (më tutje: Akti për restitucionin e tokës të 
transformuar në pronësi shtetërore), nga Republika e Serbisë (Gazeta Zyrtare, nr. 
18/91). Pas kësaj ankuesi parashtroi kërkesë për kthimin e tokës në Drejtorinë 
komunale për pronë dhe çështje ligjore në Gjakovë. Ai pohon se nuk ishte ndërmarrë 
asnjë veprim në kohën kur shpërtheu lufta në Kosovë në vitin 1999. 

 
3. Ankuesi thekson se që nga lufta ai pa sukses ka bërë përpjekje që kërkesa e tij të 

shqyrtohet nga Drejtoria komunale. Sipas ankuesit, autoritetet komunale për shumë 

vite kanë penguar procedurën, nga shkaku se kërkesa e tij është e bazuar në ligjin e 
Serbisë. 

 
4. Ankuesi ka parashtruar një shkresë nga Drejtoria komunale, të datës 11 shtator 

2008, me anë të së cilës Drejtoria më në fund kishte kërkuar nga Ministria e 
Bujqësisë, Pylltarisë dhe Zhvillimit Rural të Republikës së Kosovës që të themelojnë 
një komision komunal për kthimin e tokës, në pajtim me Aktin e sipërpërmendur për 
kthimin e tokës së transformuar në pronësi shoqërore. Më 19 shtator 2008, Ministria 
u përgjigj duke thënë se Akti, i cili parasheh shqyrtimin e kërkesave nga autoritete të 
caktuara të Republikës së Serbisë, nuk mund të zbatohej në Kosovë. Për më tepër, 
meqë nuk ka ligj të Kosovës për kthimin e tokës, Ministria nuk kishte bazë ligjore për 
krijimin e komisioneve për kthimin e tokës. 

 
 
II. KËRKESA  
 
5. Ankuesi pohon se duke konsideruar se Akti i Serbisë për kthimin e tokës së 

transformuar në pronësi shoqërore është i pazbatueshëm në Kosovë, përderisa 
pronarëve të tjerë në Gjakovë dhe gjetiu në Kosovë u është kthyer toka, Ministria ka 
vepruar në mënyrë diskriminuese. 

 
 
III. PROCEDURA PRANË PANELIT 
 
6. Kërkesa është paraqitur më 23 tetor 2008 dhe është regjistruar më 4 nëntor 2008. 
 
7. Paneli ia komunikoi rastin Përfaqësuesit Special të Sekretarit të Përgjithshëm 

(PSSP) më 3 qershor 2009, duke kërkuar komentet e tij në emër të UNMIK-ut mbi 
pranueshmërinë e kërkesës. PSSP-ja i dha komentet e tij përmes një letre të datës 
23 qershor 2009. 

IV. LIGJI 
 

 

 

10. Sa i përket vërejtjes së parë, Paneli thekson se, sipas nenit 1.2 të Rregullores nr. 
2006/12, ai “do të shqyrtojë kërkesat nga cilido person ose grup individësh të cilët 
pohojnë se janë viktimë e një shkeljeje të të drejtave të njeriut, të .kryer nga UNMIK-
u”  

11. Në rastin konkret, ankuesi ankohet për refuzimin nga ana e Ministrisë së Bujqësisë, 
Pylltarisë dhe Zhvillimit Rural të Republikës së Kosovës që të krijojë një komision 
komunal për restitucionin e tokës, të shprehur në një shkresë të datës 19 shtator 
2008. 

 
12. Ashtu siç argumentohet nga PSSP-ja, pas hyrjes në fuqi të Kushtetutës së Kosovës 

më 15 qershor 2008, UNMIK-u nuk është më në gjendje që të kryej në mënyrë 
efektive shumicën e detyrave të tij si administratë e përkohshme, dhe PSSP-ja nuk 
është në gjendje të zbatojë autoritetin ekzekutiv me të cilin formalisht akoma është i 
veshur sipas Rezolutës së Këshillit të Sigurimit 1244 (1999) (shih Raportin e 
Sekretarit të Përgjithshëm mbi Misionin e Administratës së Përkohshme të Kombeve 
të Bashkuara në Kosovë, 12 qershor 2008, S/2008/354, §§ 7 dhe 17; Raport i 
Sekretarit të Përgjithshëm mbi Misionin e Administratës së Përkohshme të Kombeve 
të Bashkuara në Kosovë, 15 korrik 2008, S/2008/458, §§ 3-4 dhe 29; Raport i 
Sekretarit të Përgjithshëm mbi Misionin e Administratës së Përkohshme të Kombeve 
të Bashkuara në Kosovë, 24 nëntor 2008, S/2008/692, § 21). 

 
13. Paneli duhet të merr parasysh realitetin politik në vend (krahaso praktikën gjyqësore 

të Gjykatës Evropiane mbi të Drejtat e Njeriut (GJEDNJ), e cila, për të vlerësuar 
nëse shteti është i ndaluar nga ushtrimi i zakonshëm i autoritetit të tij, shqyrton “në 
njërën anë të gjitha faktet objektive që kanë mundësi të kufizojnë ushtrimin efektiv të 
autoritetit të shtetit mbi territorin e tij, dhe në anën tjetër sjelljen e shtetit”: GJEDNJ 
(Grand Chamber), Ilaşcu dhe të tjetër v. Moldavia dhe Rusia, nr. 48787/99, aktgjykim 
i datës 8 korrik 2004, §§ 312-313, KEDNJ, 2004-VII). Prandaj, Paneli konsideron se, 
më së voni nga 15 qershor 2008, UNMIK-u në parim nuk mund të jetë përgjegjës për 
veprimet apo mosveprimet me të cilët fajësohen autoritetet e Kosovës, thjeshtë duke 
u bazuar në vazhdimin e ekzistimit të Rezolutës së Këshillit të Sigurimit 1244 (1999). 
Mirëpo, Paneli nuk e përjashton mundësinë se mund të ekzistojnë rrethana të 
veçanta që mund të shpijnë në një konkludim tjetër në ndonjë rast të veçantë. 

 
14. Objekti i kësaj ankese është vendimi për të cilin në mënyrë ekskluzive fajësohen 

autoritetet e Kosovës. Nuk ka indikacion për ndonjë përfshirje konkrete të UNMIK-ut 
në miratimin e këtij qëndrimi. Gjithashtu nuk ka rrethana të caktuara të cilat do të 
arsyetonin shmangien nga parimet e cekura më lart. Kështu, konkludimi është se 
çështja e ankesës nuk ka të bëjë me përgjegjësinë e UNMIK-ut. 

 
15. Nga sa u tha më lart pason se ankesa nuk është në juridiksion ratione personae të 

Panelit. 

PËR KËTO ARSYE, 
 
Paneli unanimisht, 
  
KËRKESËN E SHPALL TË PAPRANUESHME. 
 
 
 
 
 
 
 
 
  Rajesh TALWAR                                           Marek NOWICKI 
  Zyrtar ekzekutiv                                         Kryetar 

